
REPUBLIKA E SHQIPERISE
KOMISIONI | PROKURIMIT PUBLIK

Daté 30.10.2025
VENDIM
Nr.1559/2025

Komisioni i Prokurimit Publik, i pérbéré nga:

Fiorent Zguro Nénkryetar
Kreshnik Ternova  Anétar
Gjergj Mersini Anétar

Né mbledhjen e datés 30.10.2025 shqyrtoi ankesén me:

Objekt:

Ankimues:

Autoriteti Kontraktor

Baza Ligjore:

Shfuqizimi i1 vendimit t¢ Komisionit t€ vlerésimit té
ofertave mbi skualifikimin e ofertés té paragitur nga
operatori ekonomik ‘“Albadent Group” SHPK, né
procedurén e prokurimit “E hapur, e thjeshtuar”, me nr.
REF-61260-09-12-2025, me objekt: “Loti 1 — Aparatura
per banken e gjakut”, me fond limit 775,000.00 leké (pa
tvsh), zhvilluar me date 25.09.2025 nga autoriteti
kontraktor, Drejtoria e Spitalit Rajonal Durrés.

Operatori ekonomik “Albadent Group” SHPK, me
NIPT L62217032L dhe adresé: Rruga Allaman
Dervishi, Pallati Classic A.M. Nr.31, Kthesa e Kamzés,
Tirané.

Drejtoria e Spitalit Rajonal Durrés, me adresé: Lagjia
nr.8, Rr.A.Goga, Durrés.

Ligji nr. 162/2020 “Pér Prokurimin Publik” i ndryshuar,
Vendimi i Kaéshillit t¢ Ministrave nr. 285, daté
19.05.2021 “Pér miratimin e rregullave té prokurimit
publik”, i ndryshuar, Vendimi i Komisionit té Prokurimit
Publik Nr. 766, dat¢ 13.10.2021 “Pér miratimin e
rregullave pér organizimin dhe funksionimin e
Komisionit t& Prokurimit Publik”, Neni 4 i Vendimit té
Komisionit t€ Prokurimit Publik nr. 500/2020 daté



5.11.2020 “Rregullore pér Marrjen e Masave
Organizative pér Ushtrimin e Veprimtarisé sé
Institucionit t¢ Komisionit té Prokurimit Publik gjaté
gjendjes sé pandemisé sé shkaktuar nga COVID -19”.

Komisioni i Prokurimit Publik, pasi dégjoi relatorin e ¢éshtjes, shqyrtoi parashtrimet me
shkrim e pretendimet e ankimuesit, dhe pasi diskutoi ¢éshtjen né térési,

Véren:
I
Vlerésimi paraprak

I.1. Vlera limit e pérllogaritur pér procedurén e prokurimit objekt - ankimi éshté nén kufirin e
ulét monetar, ndaj shqyrtimi dhe vendimmarrja do té béhet nga tre anétaré, né pérputhje me
pikén 1, té nenit 30 t& ligjit nr. 162/2020 “Pé&r prokurimin publik”, i ndryshuar dhe Rregullat e
Prokurimit Publik.

I.2. Operatori ekonomik ka prima facie interes né kété proceduré prokurimi dhe pér kété arsye
legjitimohet pér té paragitur ankesé né lidhje me té.

I.3. Operatori ekonomik ankimues ka paraqgitur ankesé prané autoritetit kontraktor dhe
njéherazi prané Komisionit t&€ Prokurimit Publik, né pérputhje me kérkesat e pércaktuara né
ligjin nr. 162/2020 “Pér prokurimin publik”.

I.4. Ankimuesi ka respektuar afatet ligjore té paragitjes sé ankesés prané autoritetit kontraktor
dhe Komisionit té Prokurimit Publik.

Rrethanat e ¢éshtjes

I1.1. Né datén 15.09.2025, né Sistemin e Prokurimeve Elektronike éshté publikuar procedura e
prokurimit “E hapur, e thjeshtuar”, me nr. REF-61260-09-12-2025, me objekt: “Loti 1 —
Aparatura per banken e gjakut”, me fond limit 775,000.00 leké (pa tvsh), zhvilluar me date
25.09.2025 nga autoriteti kontraktor, Drejtoria e Spitalit Rajonal Durrés.

[1.2. Né datén 25.09.2025, autoriteti kontraktor zhvilloi procedurén e prokurimit objekt -
ankimi.

I1.3. Né datén 02.10.2025, autoriteti kontraktor ka njoftuar operatorét ekonomiké pjesémarrés
me ané té sistemit té prokurimeve elektronike (S.P.E.), mbi rezultatet e vlerésimit t¢ Komisionit
té Vlerésimit té Ofertave, té cilét kané paragitur ofertat ekonomike (pa TVSH), pérkatésisht:

1. Albadent Group 581,250 leké Skualifikuar
2. ALMedical 586,000 leké Skualifikuar
3. Fedos 590,000 leké Skualifikuar



4. Kirijon 581,250 leké Kualifikuar

[1.4. Né datén 09.10.2025, autoriteti kontraktor ka publikuar né Sistemin e Prokurimit
Elektronik “Njoftim té Fituesit Paraprak™ pér procedurén e prokurimit objekt -shqyrtimi.

[1.5. Referuar raportit té auditit operatori ekonomik “Albadent Group” SHPK , rezulton i
skualifikuar nga procedura e prokurimit pér arsyet si mé poshté: “Nga sa me siper KVO
konstaton se OE Albadent me Nipt: NIPT: L62217032L nuk ploteson kerkesat per kualifikim ,
te Shtojca 6: Formulari i Specifikimeve Teknike per dy aparatura Termostat dhe Ngjites. KVO
nuk e kualifikon OE Albadent me Nipt L62217032L dhe oferte me vlere 581.250 leke pa tvsh
ose 697.500 leke me tvsh ™.

11.6. Né datén 14.10.2025, népérmjet sistemit té ankesave elektronike prané Komisionit té
Prokurimit Publik, éshté administruar ankesa me nr. Elektronik A/2025/5938 dhe me nr.
2849/2025 prot, daté 14.10.2025, e operatorit ekonomik “Albadent Group” SHPK , ku u
konstatua, se objekti i saj lidhet me kundérshtimin e vendimit t& Komisionit té Vlerésimit té
Ofertave mbi skualifikimin e ofertés sé paraqitur nga ky operator ekonomik né procedurén e
prokurimit objekt ankimi.

I1.7. Bazuar né nenin 112 pika 3 té ligjit 162/2020 “Pér prokurimin Publik” Komisioni i
Prokurimit Publik ka publikuar né bazén e té dhénave té tij, t¢ dhéna pér: a) ankimuesin,
adresén dhe NUIS-in; b) té dnhéna té plota pér procedurén e prokurimit (objekt, numér reference,
fond limit, datén e zhvillimit té procedurés), si dhe formularin pér publikim Nr. 733/2 prot.,
daté 18.03.2025.

[1.8.Népérmjet shérbimit postar, me shkresén nr.466/38 prot., daté 23.10.2025, protokolluar me
tonén me nr.2849/2 prot., daté 27.10.2025, autoriteti kontraktor ka pércjellé prané Komisionit
té Prokurimit Publik vendimin e Komisionit té Shqyrtimit t¢ Ankesave nr.466/37 prot., daté
22.10.2025 lidhur me ankesén e operatorit ekonomik “Albadent Group” SHPK. Referuar
vendimit t&¢ KSHA, rezulton, se ky i fundit ka refuzuar ankesén e operatorit ekonomik
ankimues.

[1.9.Nga shqyrtimi i akteve t& ndodhura né fashikullin e shgyrtimit administrativ rezulton, se
nuk jané paragitur argumente né Sistemin e ankesave elektronike nga operatoré ekonomiké né
cilésiné e subjektit té interesuar.

i

Komisioni i Prokurimit Publik

pas shgyrtimit té ankesés, dokumentacionit bashkéngjitur saj, si dhe informacionit té autoritetit
kontraktor dhe verifikimeve té kryera,

Arsyeton



I11.1. Lidhur me pretendimin e operatorit ekonomik ankimues “Albadent Group” SHA, mbi
kundérshtimin e arsyeve té skualifikimit té ofertés sé tij, arsye té pérdorura vetém nga njéri prej
anétaréve té komisionit té vlerésimit té ofertave, Komisioni i Prokurimit Publik sqaron, se njé
person fizik apo juridik, kur dorézon njé ankim, duhet té paragesé (argumentojé), se té drejtat
e tij té mbrojtura nga legjislacioni, jané démtuar si rezultat i njé vendimi, apo té ndonjé veprimi
tjetér zyrtar nga ana e njé autoriteti kontraktor. Neni 110 e vijues i ligjit nr. 162/2020 “Pér
Prokurimin Publik”, si dhe neni 94 pika 1, e Vendimit t€ Késhillit t&¢ Ministrave nr. 285, daté
19.05.2021, “Pér miratimin e rregullave té prokurimit publik”, i ndryshuar, kérkon
shprehimisht gé ankimuesi, duhet té jeté démtuar realisht apo té rrezikohet té démtohet nga
vendimi gé ka marré autoriteti kontraktor. Sa mé sipér, KPP gjykon, se arsyet e skualifikimit
té cilat jané pérdorur/ngritur vetém nga 1 (njé) prej 3 (tre) anétaréve té komisionit té vlerésimit
té ofertave, jané njé mendim pakice dhe nuk kané sjellé pasoja qgé mund té démtonin interesat
e ankimuesit, né kuptim té nenit 14 pika 11 “Shumica e nevojshme pér té€ marré vendime”, t&
ligjit Nr.8480, daté 27.5.1999 “Pér Funksionimin e Organeve Kolegjiale t&¢ Administratés
Shtetérore dhe Enteve Publike”. Né kéto kushte, pér sa kohé operatori ekonomik ankimues nuk
éshté démtuar nga kéto arsye skualifikimi, pasi nuk jané marré nga shumica e anétaréve té
komisionit té vlerésimit té ofertave, pretendimet e tij pér kundérshtimin e kétyre arsyeve té
skualifikimit, nuk do t& merren né shqyrtim.

[11.2. Lidhur me pretendimin e operatorit ekonmik ankimues “Albadent Group” SHPK mbi
kundérshtimin e skualifikimit té ofertés sé tij nga procedura prokurimit objekt-shqyrtimi me
arsyen se: “Nga sa me siper KVO konstaton se OE Albadent me Nipt: NIPT: L62217032L nuk
ploteson kerkesat per kualifikim , te Shtojca 6: Formulari i Specifikimeve Teknike per dy
aparatura Termostat dhe Ngjites. KVO nuk e kualifikon OE Albadent me Nipt L62217032L dhe
oferte me vlere 581.250 leke pa tvsh ose 697.500 leke me tvsh ”, Komisioni i Prokurimit Publik
véren se:

[11.2.1. N€ shtojcén 7/2 “Kriteret e vecanta té kualifikimit”, “Kapaciteti Teknik”, pika 7 té
dokumenteve té procedurés sé prokurimit objekt — ankimi, autoriteti kontraktor ka pércaktuar:
7. Pér té gjithé artikujt e ofruar te paragiten katalogje, ku te pérfshihen edhe specifikimet
teknike te hollésishme pér secilin artikull (pjeset e katalogut ge permbajne emertimin
dhe specifikimet e detajuara teknike te artikullit ge ofertohet, nese nuk jane ne gjuhen
shqipe, te perkthehen ne gjuhen shqipe dhe te noterizohen). Operatori ekonomik duhet
te markoje ne katalogun perkates produktet ge ofron sipas numrit rendor (te markuara
sipas artikullit) te percaktuar ne formularin e ofertes. Katalogjet do pranohen vetem

ne forme elektronike nepermjet sistemit elektronik te prokurimit

[11.2.2.Nga shqyrtimi i dokumentacionit té dorézuar né Sistemin e Prokurimit Elektronik nga
operatori ekonomik Albadent Group” SHPK pér pérmbushjen té kriterit té mésipérm, rezulton,
se ka paraqgitur né SPE dokumentacion si mé poshté vijon:

- Katalogu_Loti_1 Albadent_Group.

[11.2.3. Né nenin 2 “Qéllimi i ligjit” 162/2021 “Pér prokurimin publik”, i ndryshuar
parashikohet se: “Qéllim i kétij ligji éshté: a) té rrisé eficencén dhe efikasitetin né procedurat
e prokurimit publik;



b) té sigurojé mirépérdorim té fondeve publike dhe té ulé shpenzimet procedurale;

C) té nxisé pjesémarrjen e operatoréve ekonomiké né procedurat e prokurimit publik;

¢) té nxisé konkurrencén ndérmjet operatoréve ekonomiké;

d) té sigurojé njé trajtim té barabarté dhe jodiskriminues pér té gjithé operatorét ekonomiké,
pjesémarrés né procedurat e prokurimit publik;

dh) té sigurojé integritet, besim publik dhe transparencé né procedurat e prokurimit publik”.

[11.2.4. Né nenin 3 “Parime t€ pérgjithshme™: “I. Autoritetet dhe entet kontraktoré garantojné
trajtim té barabarté dhe jodiskriminues pér operatorét ekonomiké, si dhe veprojné me
transparencé e né ményré proporcionale.

2. Autoritetet dhe entet kontraktoré nuk duhet té shmangin fushén e zbatimit té kétij ligji ose té
ngushtojné né ményré artificiale konkurrencén. Konkurrenca konsiderohet se &shté ngushtuar
artificialisht kur prokurimi pérgatitet me géllimin pér té favorizuar ose démtuar né ményreé té
padrejté operatoré ekonomikeé té caktuar. 3. Autoritetet dhe entet kontraktoré jané té detyruara
té zbatojné detyrimet e pércaktuara né legjislacionin mjedisor, social e t€ punés dhe né
dispozitat e marréveshjeve dhe konventat ndérkombétare, té ratifikuara né pérputhje me
Kushtetutén.

[11.2.5. Neni 77 pika 1 “Kérkesat pér kualifikim” i ligjit 162/2020 “Pér Prokurimin Publik”, i
ndryshuar parashikon shprehimisht se: Autoritetet ose entet kontraktoré pércaktojné kérkesat
pér kualifikim pér operatorét ekonomiké bazuar né:

a) pérshtatshmériné pér té kryer veprimtariné profesionale;

b) gjendjen ekonomike dhe financiare;

c) aftésiné teknike dhe profesionale.

Kérkesat kufizohen vetém né ato gé jané té pérshtatshme pér té garantuar gé njé kandidat ose
ofertues té keté kapacitetet juridike, financiare dhe aftésité teknike e profesionale pér té zbatuar
kontratén qé do té jepet. Té gjitha kérkesat duhet té kené lidhje dhe té jené proporcionale me
objektin e kontratés.

[.]

[11.2.6. N& nenin 92 té ligjit Nr. 162/2020 “Pér Prokurimin Publik”, i ndryshuar, parashikohet
shprehimisht se:

1. Autoriteti ose enti kontraktor, kur e shikon té arsyeshme, u kérkon ofertuesve sqarime pér
ofertat e tyre, pér shqyrtimin, vlerésimin dhe krahasimin sa mé té drejté té kétyre ofertave. Pa
cenuar dispozitat e parashikuara né kété ligj, nuk duhet té kérkohet, té ofrohet ose té lejohet
asnjé ndryshim né pérmbajtjen e ofertés, pérfshiré ndryshimet né vleré apo ndryshime qé
synojné té kthejné njé oferté té pavlefshme né té vlefshme.

2. Autoriteti ose enti kontraktor, pavarésisht nga pércaktimi i pikés 1 té kétij neni, duhet té
korrigjojé vetém gabimet aritmetike, qé zbulohen gjaté shqyrtimit té ofertave. Autoriteti ose
enti kontraktor njofton menjéheré pér kéto korrigjime ofertuesin gé ka paragitur ofertén. Kur
ofertuesi nuk pranon korrigjimin e njé gabimi aritmetik, oferta e tij do té skualifikohet.

3. Autoriteti ose enti kontraktor, né zbatim té pikés 4 té kétij neni, vleréson njé oferté té vlefshme
vetém nése ajo éshté né pérputhje me té gjitha kérkesat dhe specifikimet e pércaktuara né
njoftimin e kontratés dhe né dokumentet e tenderit, pa réné ndesh me pércaktimet e nenit 38 té
kétij ligji.



4.0Oferta konsiderohet e vlefshme, edhe nése ajo pérmban devijime té vogla, té cilat nuk
ndryshojné thelbésisht karakteristikat, kushtet dhe kérkesat e tjera, té pércaktuara né
dokumentet e tenderit, gabime shtypi, té cilat mund té korrigjohen pa prekur pérmbajtjen e saj,
si edhe ato té lidhura me informacionet qé merren lehtésisht nga dokumente faktike, gé tregojné
gjendjen e operatorit ekonomik né kohén e ofertimit.

[11.2.7. Né& nenin 40, pika 6 t€ Vendimit té Késhillit té Ministrave nr. 285, daté 19.05.2021 “Pér
miratimin e rregullave té prokurimit publik”, i ndryshuar, parashikohet shprehimisht se:

6. Autoriteti/enti kontraktor mund t’u kérkojé operatoréve ekonomiké té dorézojné déshmi, qé
tregojné se ata i plotésojné kérkesat minimale, té pércaktuara né dokumentet e tenderit, si:

a) mostra té mallit, kur e gjykon se kjo ka réndési pér vierésimin e ofertés teknike. Né kété rast,
autoriteti/enti kontraktor duhet t¢ argumentojé kérkesén pér mostrat. Mostrat duhet té
trajtohen si informacion konfidencial tregtar dhe duhet té jené né kontroll té autoritetit/entit
kontraktor. Né rastin e procedurave té zhvilluara me mjete elektronike, autoriteti ose enti
kontraktor pércakton qarté procedurén pér dorézimin e mostrave, duke garantuar aksesin e
¢do operatori té interesuar si dhe konfidencialitetin pér pjesémarrjen né proces. Mostrat i
kthehen ofertuesit, me kérkesén e tij, brenda 30 (tridhjeté) ditéve pas nénshkrimit té kontratés,
me kusht gé kontrata né fjalé té mos jeté objekt i shqyrtimit administrativ apo gjygésor. Né
rastin kur procedura e prokurimit anulohet, mostrat i kthehen ofertuesit, me kérkesén e tij,
brenda 30 (tridhjeté) ditéve nga data e marrjes sé vendimit pérfundimtar té anulimit; dhe/ose
b) fotografité apo katalogét tekniké; dhe/ose

c) déshmi pér rezultatet e testimeve zyrtare, té léshuara nga institucione té autorizuara, gé
vértetojné pajtueshmériné e produkteve me specifikimet teknike.

111.2.8. KPP gjykon, se kriteret pér kualifikim vendosen g€ t’i shérbejné autoritetit kontraktor
pér té krijuar njé panoramé té pérgjithshme té kapaciteteve dhe mundésisé sé operatorit pér
pérmbushje me sukses té kontratés. Né varési té kontratés dhe volumit té saj autoriteti
kontraktor pércakton kérkesat e vecanta pér kualifikim, té cilat jan€ t€ detyrueshme pér t’u
pérmbushur nga operatorét ekonomiké pjesémarrés né procedurat e prokurimit. Operatorét
ekonomiké jané té detyruar té pérgatisin ofertat, né pérputhje me kérkesat e pércaktuara né
dokumentet e tenderit dhe ofertat qé nuk pérgatiten né pérputhje me kéto dokumente, duhet té
refuzohen si té papranueshme. Autoriteti kontraktor, duke gené se éshté pérfituesi direkt i
kontratés objekt-prokurimi, éshté né té drejtén e tij té garantohet se operatorét ekonomiké
pjesémarrés i plotésojné kérkesat e cilésisé pér produktet qé do té ofrojné, e rrjedhimisht éshté
e drejté e kétij té fundit t'u kérkojé ofertuesve té€ paragesin certifikatat e cilésis€. Gjithashtu,
njé ndér parimet kryesore té zhvillimit t€ procedurés sé prokurimit éshté ai barazisé né trajtimin
e kérkesave dhe té detyrimeve, gé u ngarkohen ofertuesve ose kandidatéve, parashikuar nga
neni 3 1 ligjit nr. Nr. 162/2020 “Pér prokurimin publik”. Zbatimi 1 parimit t€ transparences,
barazisé dhe té mosdiskriminimit, jané garancité kyce ndaj ofertuesve gé ofron kuadri ligjor né
fugi. Kéto parime ndér té tjera nénkuptojné, se operatorét ekonomiké duhet té jené né njé
pozicion barazie, si kur pérgatisin ofertat e tyre, ashtu dhe kur té vlerésohen ato. Operatorét
ekonomiké pjesémarrés né procedurén e prokurimit, me dokumentacionin e dorézuar, duhet té
vértetojné, gé produkti i ofruar éshté né pérputhje me parametrat dhe specifikimet teknike e
kérkuara nga autoriteti kontraktor. Operatorét ekonomiké ofertues marrin pérsipér
pérmbushjen e specifikimeve teknike/ kritereve té pércaktuara né dokumentet e tenderit nga



ana e autoriteteve kontraktoré, népérmjet deklaratave dhe dokumentacionit provues, né té cilin
duhet té faktojné pérputhshmériné e dokumentacionit me kriteret e pércaktuara nga autoriteti
kontraktor, né ményré gé nga ana e kétij té fundit t¢ mund té kryhet me lehtési e saktési
vlerésimi i mallrave apo shérbimeve té ofertuara nga operatorét ekonomiké pjesémarrés, duke
pérzgjedhur até ofertues, i cili me dokumentacionin e dorézuar garanton pérputhshmériné me
kriteret e pércaktuara né DT, e rrjedhimisht realizimin me sukses té kontratés objekt -
prokurimi.

I11.2.9. Nga shqyrtimi i dokumenteve té tenderit, vérejmé se, autoriteti kontraktor né kriteret e
vecanta té kualifikimit, ka kérkuar shprehimisht qé operatorét ekonomikeé ofertues duhet gé pér
té gjithé artikujt e ofruar te paragiten katalogje, ku te pérfshihen edhe specifikimet teknike te
hollésishme pér secilin artikull, kriter Ky, i cili konsiderohet i pérmbushur me paragitjen e
katalogut né sistemin e prokurimit publik, ku te pérfshihen edhe specifikimet teknike te
hollésishme pér secilin artikull, duke i markuar produktet sipas numrit rendor té pércaktuar né
formularin e ofertés.

Nga verifikimi i dokumentecionit té dorézuar né sistemin e prokurimit elektronik, nga operatori
ekonomik ankimues “Albadent Group” SHPK, pér pérmbushjen t& kriterit t€ mésipérm,
rezulton, se ky i fundit ka paragitur né SPE dokumentacionionin e pérmendur né pikén 111.2.2.
té kétij vendimi. Referuar raportit té auditit né SPE, Komisioni konstaton, se nga ana e K\VO
nuk jané dhéné shpjegime né ményré shteruese, lidhur me mospérmbushjen e kriterit té
sipérpérmendur nga ana e operatorit ekonomik ankimues. Nisur nga pretendimet e operatorit
ekonomik ankimues, arsyes sé skualifikimit t& dhéné nga Komisioni i Vlerésimit té Ofertave,
referuar raportit té auditit né SPE, si dhe dokumentacionit té té dorézuar né SPE, né pérmbushje
té Kkriterit t€ kualifikimit té mésipérm Komisioni gjykon se, éshté né kushte té pagarta dhe né
pamundési pér té vlerésuar mbi arsyet e skualifikimit t&é dhéné nga autoriteti kontraktor,
konkretisht né vlerésimin e dhéné nga Komisioni i Vlerésimit té Ofertave, sepse Ky i fundit nuk
ka dhéné apo evidentuar garté se cilat prej specifikimeve té kérkuara nuk pérmbushen nga ky
operator ekonomik, duke e véné kété té fundit né njé pozité jo té garté, konfuze dhe jo té
argumentuar pér té argumentuar apo kundérshtuar vlerésimin e dhéné pér arsyen e
skualifikimit, né lidhje me specifikimet teknike té kérkuara.

Né kéto kushte, Komisioni gjykon se, autoriteti kontraktor duhet té rikthejé procedurén e
prokurimit objekt ankimi, nga statusi aktual né statusin e fazés sé vlerésimit, ku secili anétar i
Komisionit té Vlerésimit té Ofertave duhet té vlerésojé dokumentacionin e paragitur nga
ankimuesi, katalogét ne rastin konkret, né funksion té pikés 7 té kapacitetit teknik té pércaktuar
nga veté autoriteti kontraktor dhe nése éshté rasti té evidentojé garté dhe sakté, se cilat
specifikime teknike nuk pérmbushen nga ankimuesi.

Sa mé sipér, pretendimi i operatorit ekonomik ankimues géndron pjesérisht.

Pér sa mé sipér, né mbéshtetje té neneve 30, dhe 118 té ligjit nr. 162/2020 “Pér Prokurimin
Publik” 1 ndryshuar, nenit 15 pika 1 e ligjit nr Nr. 8480, date 27.5.1999 “Pér Funksionimin e
Organeve Kolegjiale té¢ Administratés Shtetrore dhe Enteve Publik” i ndryshuar, Vendimit té
Késhillit té Ministrave nr. 285, daté 19.05.2021 “Pér miratimin e rregullave té prokurimit
publik”, 1 ndryshuar, Vendimit té Késhillit t&¢ Ministrave nr. 236, daté 20.04.2023 “Pér
pércaktimin e rregullave dhe tarifés sé pagesés pér ankimin né njé proceduré prokurimi prané



Komisionit té Prokurimit Publik”, nenit 15, pika 4 t€ Vendimit t€ Komisionit t€ Prokurimit
Publik Nr. 766, daté 13.10.2021 “Pér miratimin e rregullave pér organizimin dhe funksionimin
e Komisionit té Prokurimit Publik”, nenit 4, t€ Vendimit t€ Komisionit t€ Prokurimit Publik nr.
500/2020 dat€ 5.11.2020 “Rregullore pér Marrjen e Masave Organizative pér Ushtrimin e
Veprimtarisé sé Institucionit té Komisionit té Prokurimit Publik gjaté gjendjes sé pandemisé sé
shkaktuar nga COVID -19”, Komisioni i Prokurimit Publik me shumicé votash,

Vendos:

1. Té pranoj€ pjes€risht ankesén e paraqitur operatori ekonomik “Albadent Group” SHPK,
né procedurén e prokurimit “E hapur, e thjeshtuar”, me nr. REF-61260-09-12-2025, me
objekt: “Loti 1 — Aparatura per banken e gjakut”, me fond limit 775,000.00 leké (pa
tvsh), zhvilluar me date 25.09.2025 nga autoriteti kontraktor, Drejtoria e Spitalit
Rajonal Durrés.

2. Autoriteti kontraktues t€ rivlerésojé ofertén e operatorit ekonomik “Albadent Group”
SHPK sipas konstatimeve t& shprehura né kété vendim.

3. Autoriteti kontraktor brenda 5 dit€ve t€ véré n€ dijeni Komisionin e Prokurimit Publik
pér zbatimin e vendimit, duke dokumentuar veprimet e kryera.

4. Ngarkohet zyra e financés, qé t€ b&jé kthimin e tarifés financiare t€ paguar nga operatori
ekonomik “Albadent Group” SHPK.

5. Kundér kétij vendimi mund t€ béhet ankim né Gjykatén Administrative t€ Apelit.

6. Kopje e kétij vendimi, 1 dérgohet pér njoftim Agjencis€ s€ Prokurimit Publik.

Ky vendim hyn né fuqi menjéheré.

KOMISIONI I PROKURIMIT PUBLIK

Anétar Anétar
Gjergj Mersini Kreshnik Ternova

